
L I B RO S

Extraordinario o libro
de Marica Campo,
Sextinario. Fóra do

común, sen dúbida, lonxe
do usual e fartamente re-
petido. No mundo da po-
esía apréciase unha ten-
dencia pola introdución
dun verbo comatoso e in-
coherente que quere ser
brillante. Os que así escri-
ben procuran a brillantez
e a modernez, cando, na
realidade, o que fan é pro-
sa ou discurso desquicia-
do. A aposta de Marica
Campo é a oposta: arris-
cadísima, absolutamente
ousada, liricamente intré-
pida. Como sinala Carlos
Paulo Martínez Pereiro no
prólogo, a nosa artista bo-
ta man da sextina (seis
sextetos en que a palabra
final de cada verso segue
este esquema: 1, 2, 3, 4, 5, 6
para, na seguinte es-
trofe, seguir a se-
cuencia: 6, 1, 5, 2,
4, 3 e así en todas
as estrofes até aca-
bar cun terceto fi-
nal que recolle dúas
palabras rima en
cada verso), unha
composición ben
complexa e ben difí-
cil, que tivo o prin-
cipal valedor na Ida-
de Media en Arnaut
Daniel e que algúns
vangardistas retoma-
ron na década dos se-
tenta. A autora vai
edificando unha poe-
sía que pretende tocar
toda a fibra insondá-
bel do ser humano.

Poderíamos esperar da
nosa poeta, empeñada en
construír uns poemas tan
estritamente formais, un
discurso tamén virado á
fría formalidade, a un ca-
non insensíbel. Pois ben,
Marica Campo foxe destes
perigos, suxeita o cabalo
selvaxe da sextina e insú-
flalle vida propria, emo-
ción interna, paixón pola
palabra e vehemencia no
dicir. A súa voz é cálida,
solidaria, enchida de bele-
za en todos os sentidos.
Nisto a habilidade da nosa
autora resulta excepcio-
nal. Os poemas teñen un-
ha musicalidade e un rit-
mo tan poderosos, que o
coloquio poético revela
desmesura e excelencia.
Tomemos como botón de
mostra o magnífico “Soli-
loquio”, que comeza así:
“Se o poema é a sombra

que me copia,/mal haxa a
miña escrita verso a ver-
so./Debe voar e eu velo so-
bre as nubes,/afastado de
min, cunha outra
vida./Precisa andar lixeiro
sen o lastre/do meu ser so-
bre as ás, sen o meu
chumbo.”

Perdoe o lector a extensa
citación, mais creo que
ilustra ben o inxente tra-
ballo combinatorio da es-
critora, cando, despois de
cinco variantes sextina-
rias, chega ao terceto final:
“Ou quizais ser a copia

do teu verso,/ti-
rar da

t ú a
vida todo
lastre,/subir
ás nubes o teu
ser de chumbo.”

Tamén hai que dicir que o
poemario non escapa aos
temas espiñentos e, con
vigor, denuncia as inxusti-
zas que azoutan a huma-
nidade. Por exemplo, o
marabilloso poema “As
razóns do asasino”, onde
un home exerce a violen-
cia homicida sobre a súa
parella. Estamos ante o
monólogo dun machista
que trata de xustificar o
seu brutal asasinato excul-
pándose da súa vileza con
argumentos tan peregri-
nos como patéticos. Ta-
mén achamos pezas dedi-

cadas á patria, á nosa lin-
gua, claras homenaxes a
Manuel María, a Celso
Emilio Ferreiro. Xunto
con eles, outros exploran
o territorio da infancia, o
amor, a fugacidade da vi-
da, a forza do erotismo, a
amizade, o xogo verbal
(como exemplo,“Cortaza-
riana”), a nostalxia... En
fin, todo aquilo que estre-
mece o corazón do lector.
Citemos como exemplo o
evocativo “Desterro”, onde
a poeta revisita a memoria
do fogar do pasado e con-
clúe: “Porque nos labios
nace novo o mundo/se
deitan bicos cando din un
nome./Regreso á casa se

pronuncio pom-
bas.”

T a -
mén des-

c u b r i m o s
moitos poemas que refle-
xionan sobre o proprio
acto da escrita, sobre o
misterioso cerne da pala-
bra, sobre o estraño oficio
de vivir e o escuro oficio
de escribir. Extraordina-
rio, repito, o libro de Ma-
rica Campo.

CAMPO, Marica,
Sextinario: trinta e
seis+tres, Ed. Sotelo Blanco,
Santiago, 2007, 110
páxinas.

No espazo da brillantez

Román Raña

Arriscada aposta

Segundo a sabedoría
oriental, baixo as cal-
mas augas dun río

poden moverse, e arras-
trarnos até ao fondo, as
máis vivas correntes. Esa
podería ser unha das im-
presións da lectura da úl-
tima entrega da triloxía
das memorias de infancia
de Ramiro Fonte (Ponte-
deume, 1957). Porque po-
la súa prosa, asemade fluí-
da e lírica, extraordinario
don nun narrador, neste
percorrido literario polo
pasado que é As pontes no
ceo, desfilan como actores

unha vizosa tipolo-

xía hu-
mana de
impacto emoti-
vo. Canda o florecer
da estética, mantense o
equilibrio na obra cunha
tensión dinámica no fío
narrativo que prende ao
lector, creándolle a sufi-
ciente adición para que si-
ga engaiolado as máis das
cincocentas páxinas. Lo-
gra dese xeito o autor ser
tan eficaz e directo no seu
resultado como complexo
e elaborado no seu oficio,
ao coroar a súa escrita con
cumes de subtileza e
transparencia até na mu-
sicalidade

Se algo sobrancea na no-
vela, é o enfoque panorá-
mico onde conflúe a me-

moria persoal coa colecti-
va, o ton coral da trama, o
clima de fresco histórico
formado pola multitude
de personaxes que habitan
unha vila costeira durante
o franquismo, aos que se
lles deixa expresarse con
autenticidade, como se os
tivésemos realmente ao
noso lado. E así vivimos a
aparición da televisión, o
ambiente no café das for-
zas vivas ou clases activas,
o Casino, a tertulia de da-
mas, un delincuente xuve-
nil de sonoro alcume pi-
rómano na noite de San
Xoán, a derradeira despe-
dida entre as cerdeiras na

primavera a

u n
m e m b r o

da familia, un
editor e poeta local retor-
nado da Habana, os co-
ches de liña que semella-
ban o arca de Noé, unha
botadura na Bazán, un
mestre que comparte días
de retiro conventual con
Ramón Cabanillas, a
conspiración antifran-
quista na clandestina re-
botica republicana, a fun-
ción teatral en provincias
de glorias da escena da ca-
pital, o matachín munici-
pal e o manxar das tripas
de porco salgadas, os re-

tratos de Franco e José
Antonio pendurados nas
paredes, indianos desen-
ganados como quixotes,
unha peixeira asidua dos
partidos de fútbol locais, a
perenne indumentaria de
tons escuros da época, o
vello fútbol co lendario Di
Stéfano na aliñación, o
ecoar do “¡sempre listo!”
dos scouts en Pontedeu-
me, a visita a Ferrol vista
como encrucillada de vida

de arrogantes rúas, o Pai
Breamo entre unha cadea

de outeiros, as cartas de
Charles Darwin
que chegan á
casa grande de
Cabanas, o Rolls
Royce do Gene-
ralísimo e o be-
rro “¡Franco
Franco Franco!”
nunha inaugu-
ración, os fogue-
tes e os móma-
ros das festas de
setembro, un
mariñeiro que
insufla alma co-
mo bailador a
unha soberbia
xiganta adornada
cunha ortensia
azul, a cucaña…
e máis alá da
maldición dos
mariñeiros que
naufragan en te-
rra, aparecésenos
a ponte no ceo, a
que inspira esta
crónica que pro-
cura a dignidade
da xente humilde,
cando o cucañeiro
Lepempe, marxi-
nal sen nome e
apelidos, conta
sen tino, recollido
no asilo de an-
ciáns, os arcos da

Ponte de Pedra.

Como nos dí o propio
Fonte no comezo : “A pro-
sa da memoria tamén é
invisible. Coma o rostro
da verdade.” O universo
todo de As pontes no ceo,
sensorial e inmediato, bu-
le e rebule con nomes e
apelidos reais, no día a día
e no instante, arreo trata-
do con suave ironía, até
chegar a ser admirado por
ser un tempo que, ao afas-
tarse, nos foi ofrecido co-
mo a visión da ponte con-
tra o ceo, inmutable e fas-
cinante.

FONTE, Ramiro, As pontes
no ceo, Ed. Xerais, Vigo,
2007, 562 páxinas.

Relembranza da infancia
As calmas augas do río

Laura Caveiro

U
n universo
sensorial e
inmediato que
bule e rebule no
días tras día

A
voz da autora
xorde cálida,
solidaria,
enchida de
beleza en todos

os sentidos da mesma


